
Anotatsiya: Ushbu maqolada boshlangʻich sinflarda ona tili darsini oʻtishda turli 

xil metod va didaktik oʻyinlardan foydalanishning ahamiyati ochib berilgan. 

Аннотация: В данной статье раскрывается важность использования различных 

методов и дидактических игр при обучении родному языку в начальных классах. 

Abstract: This article reveals the importance of using various methods and didactic games when 

teaching the native language in primary school. 

KIRISH 

Bugungi kunda taʼlim sohasiga katta eʼtibor qaratilmoqda. Chunki, Taʼlim -

dunyoni qutqaruvchi eng kuchli qurol hisoblanadi. 

Dunyo pedagogika sohasidagi yetuk olimlarning fikricha, Bolaning bilim olishda 

eng muhimi davr bu-boshlangʻich taʼlimdir. 

Shu sababli boshlangʻich sinflarda oʻtiladigan darslar, mavzular oʻz mohiyati, 

maqsad va vazifalariga koʻra taʼlim tizimida alohida ahamiyatga ega. 

Yurtboshimiz Sh.M.Mirziyoyev ham oʻz nutqlaridan birida 

"Agar mendan sizni nima qiynaydi? - deb soʻrasangiz farzandlarimizning ta’lim va 

tarbiyasi"- deb javob bergan ekanlar. 

Chunki ularning zaminida savodxonlik va axloqiy taʼlimiy tarbiya asoslari turadi. 

Shuning uchun ham boshlangʻich taʼlim darslariga oʻquvchilarni qiziqishini 

oshirishga katta eʼtibor berish kerak. 

Chunki bolalar boshlangʻich sinfdaligidanoq "DARS" degan soʻzdan bezib 

qolmasliklari lozim. Sababi dars boshlangʻich sinf oʻquvchilari uchun asosiy 

faoliyatlaridan biri hisoblanadi. 

Buning oldini olish uchun hozirgi kunda tajribali, mahoratli oʻqituvchilar 

oʻquvchilarni darsga yanada qiziqtirish uchun turli xil metod va didaktik oʻyinlardan 

foydalanishmoqda. 

Metod -bu (yunoncha "metodos"- bilish yoki tadqiqot yoʻli, nazariya, taʼlimot) 

Voqelikni amaliy va nazariy egallash, oʻzlashtirish, oʻrganish, bilish uchun yoʻl 

yoʻriqlar, usullar majmuasi hisoblanadi. 

Metodlardan har qanday dars jarayonida, mavzuga qarab, tanlab foydalanish 

mumkin. 

Ona tili darslarini tashkil etishda va uni yanada qiziqarliroq boʻlishi uchun turli xil 

metodlardan ham foydalanishimiz mumkin. Bu vaqtgacha yani XX asrning 

oxirlarigacha oʻqitish metodlari boʻlib kelganlar: tushuntirish metodi, bayon metodi, 

besh barmoq metodi, suhbat metodi, analiz-sintez metodi, 

Induktiv va deduktiv metodi va boshqa metodlardan foydalanilgan. 

Bundan tashqari ona tili darslarida didaktik oʻyinlardan ham faol qoʻllanilgan. 

Didaktika-bu "oʻrgatuvchi"," taʼlim beruvchi" degan maʼnolarni bildiradi. Didaktika 

atamasi birinchi marta XVII asrda ishlatila boshlangan 

Didaktik oʻyinlarni darsda qoʻllash oʻquvchilarda aqliy, jismoniy, psixologik, estetik 

va boshqa koʻnikmalarni rivojlantirishga yordam beradi. 

Didaktik oʻyinlarga: 

Aqliy hujum 

BBB 

Klaster 

A4 

Va boshqalar kiradi 

Darsda didaktik interfaol metodlardan foydalanishmiz ham mumkin. 

Bu taʼlim jarayonida taʼlim beruvchi va taʼlim oluvchilar oʻrtasidagi faollikni 

oshirish orqali bilimlarni oʻzlashtirishni kafolatlash, Shaxsiy xarakterini rivojlanishiga 

xizmat qiladi. 

Ushbu usullarni qoʻllash dars sifati va samaradorligini oshirishga yordam beradi 

va uning asosiy maqsadi-norasmiy bahs munozaralar oʻtkazish, mavzuni erkin 

gapirish, mustaqil oʻqish, oʻrganish, bor mahoratini koʻrsata bilish, kichik-katta guruh 

bilan ishlash, vazifalar berish va boshqalardan iborat. 

Ona tili darslarida oʻquvchilarga tushuntirish qiyinroq boʻlgan mavzularni taʼlimiy 

didaktik oʻyinlar orqali tushuntirishimiz mumkin. 

Misol uchun,"Davom ettir" oʻyini. 

Bunda bir oʻquvchi ona tiliga oid atama aytadi. Ikkinchi oʻquvchi aytilgan 

atamaning oxirgi harfiga boshqa bir atama aytadi va bu oʻyin oʻquvchilar soni 

tugaguncha davom etadi. 

Masalan: Toʻldiruvchi-inkor-ravish-shaxs-son va hokazo. 

Bu metod va didaktik oʻyinlarni dars davomida qoʻllash orqali darsni yanada 

qiziqarli oʻtishi,hamda darsga qiziqmaydigan va qatnashmaydigan oʻquvchilarni ham 

oʻyin orqali darsga qiziqtirib, mavzuni sekin-asta oʻzlashtirishni taʼminlash mumkin. 

Har bir taʼlimiy vazifani bajarishda aniq va ilmiy metodik usullar mavjud va ular 

turli xil zamonaviy usullar bilan koʻpaymoqda. 

Ona tili inson hayotida katta ahamiyatga ega. 

Boshlangʻich sinflarda ona tilini oʻrgatish orqali bilim berish bilan birga 

oʻquvchining shaxsini tarbiyalab, uning qalbida oʻz ona tiliga, yurtiga mehrini 

uygʻotish va uni yanada mustahkamlash mumkin. Masalan, 

1-4-sinf Ona tili darsliklaridagi berilgan qisqa matn va hikoyalar bolaga yaxshilik 

va yomonlikni farqlay olish, haqiqat va adolat uchun kurashish kabi his tuygʻularni 

uygʻotadi. 

XULOSA 

Shuni taʼkidlash kerakki har bir pedagog yaʼni oʻqituvchi har bir darsda qandaydir 

metod yoki didaktik oʻyinni qoʻllashdan oldin rejalashtirib, mavzuga moslab tayyor 

boʻlib kelishi kerak. 

Didaktik o‘yinlardan keng foydalanish an’analari o‘qituvchilarning amaliy 

tajribalari va olimlarning ishlarini keng rivojlantirmoqda. 

DIdaktik oʻyinlar oʻquvchilarda faqatgina oʻyin faoliyatiga qiziqishini emas, balki 

oʻyin orqali soʻz boyligini oshirishga, lingvistik kompetensiyalarini shakllantirishga, 

nutqini oʻstirishga xizmat qiladi. 

